
UZVIŠENO PORIJEKLO BIBLIJE (Divine Authority of the Bible – Bosnian)


Autoritet bilo koje religije na svijetu ovisi o njenom porijeklu. Ko može reći šta je istina  a šta ne? Ako je porijeklo čisto ljudsko, zašto bismo trebali obraćati pažnju na to? Mišljenje jednog čovjeka ili grupe ljudi, nema ništa veći autoritet od mišnjenja nekih drugih ljudi. Iako ta uvjerenja mogu izgledati logična i zasnovana na razumnim osnovoma, ona su još uvijek produkt  i rezultat ljudskog uma. Nemaju nikakvih garancija za apsolutnu istinu. Većina velikih, značajnih religija u svijetu zasnovane su na pisanjima ljudi. 

Budizam je baziran na učenjima Bude, koji je živio u Indiji u VI st. p.n.e.. Tek nekoliko stoljeća kasnije njegovi sljedbenici su ga proglasili bogom. Hinduizam vuče korijenje iz prastarog vedizma iz 1500. godine p.n.e., koji je evolvirao kroz brahmanizam u rani hinduizam u II stoljeću p.n.e., otkrivajući bogove Višnu i Šivu. Konfučizam se razvio iz kineske moralne filozofije, a naknadno je sistematiziran od strane Konfučija u V stoljeću p.n.e. Sam Konfučije je postao predmet obožavanja u I stoljeću p.n.e. 

U svakoj od ovih religija slavljenje i obožavanje boga je došlo stoljećima poslije, nakon objavljivanja originalnih principa. Islamska religija je u drugoj kategoriji. Nastaje Muhammedovim objavama u VII stoljeću p.n.e. i ima očiglednu povezanost s kršćanskim učenjima, koja su postojala stoljećima prije Muhammeda. Sve ove raširene religije imaju milione sljedbenika i zasnovane su na originalnim zapisima ljudi. Bez obzira na sav filozofski napredak, one ipak imaju izvorno porijeklo u ljudskom umu. 

Kršćanska religija
Pa zar to nije ista stvar i sa kršćanstvom? Zar nisu sva učenja zasnovana na originalnim pisanjima ljudi, koji su izmislili Bibliju. Na prvi pogled, ovo izgleda kao razuman komentar. Ali kada počnemo da ispitujemo zapise koji se nalaze u Bibliji, možemo otkriti da su oni u totalno različitoj kategoriji od dokumenata na kojima se zasnivaju gore navedene religije. Ustvari, one su toliko različite da manifestiraju tako značajne karakteristike da se postavlja pitanje, ko je stvarno odgovoran za njih? Ljudi su ih napisali, ali ko je izmišljao sve te laži koje se kriju iza njih? Što se više zapisi iz Biblije proučavaju, ljudi su sve ubjeđeniji da mora postojati neki Um iza svega toga, puno drugačiji i veći nego što je to um čovjeka. U 19. stoljeću jedan student poslije ovakvog ispitivnja, došao je do zapanjujućeg zaključka da Biblija nije takva “kakvom bi je ljudi napisali da su mogli, niti bi je napisali da su mogli”. 

Idemo onda pažljivo pogledati u Bibliju i pomno razmotriti njene specifične karakteristike. Vidjet ćemo da su one tako izuzetne, što Bibliju čini jedinstvenom knjigom u svijetu - knjiga koju ne možemo uopće ignorirati. 

Postoji jedan veoma važan princip, na koji se moramo osvrnuti u našoj potrazi: mi moramo obratiti pažnju na ono što autori Biblije govore o sebi i o njihovoj poruci, ali moramo biti veoma oprezni o tome šta je bilo rečeno o njima. Danas je veoma uobičajeno da ljudi kažu „pa eto, mi živimo u puno prosvjetljenijem dobu i mi znamo bolje“. Do ove uobičajene pogreške dolazi zbog toga što se samo oslanjamo na ljudsko prosuđivanje. Naći ćemo jako dobre razloge da ozbiljno ispitamo ovu pretpostavku.
Mnogo knjiga, ali samo Jedna

Biblija među nama postoji samo kao jedna knjiga. Ustvari, ona je sastavljena od 60 i više knjiga, koje je napisalo oko 40 različitih autora, a njena kompilacija se proteže od Mojsijevih dana (1400. g. p.n.e.), pa sve do vremena apostola Ivana (kraj I st. n.e.), tj. vremenski period od 1500 godina. Njeno zapisivanje bilježi sve od porijekla samog čovjeka. Predstavlja nam Boga nebesa i zemlje, Stvoritelja svega, koji ima svrhu i cilj za ljudsku rasu,  koja se, opet, proteže kroz historiju pa sve do današnjeg dana; Biblija ide čak i dalje i govori nam šta će se desiti s ljudskom rasom u budućnosti. 

Ne postoji nijedna druga knjiga koja ima tako širok obim i pogled na sve navedeno. Ali zapisi u Bibliji nisu samo filozofske pretpostavke. One su ukorijenjene u ljudskoj historiji, i u uskom su odnosu sa postojećim narodima i pravim ljudima. Biblija se osvrće na čovjekov rani razvoj, daje osuđujuću i razoravajuću osudu, šaljući mu Veliku poplavu, i opisuje detalje Božije svrhe za određene ljude, potomke vjernog Abrahama, prikazuje momente njihovom spašavanja iz ugnjetavajućeg Egipta i njihovo naseljenje u zemlju Kanaan. Vjerno bilježi historiju tih ljudi, potom živote određenih ljudi od vjere, njihov konstantni neuspjeh da rade po Božijoj volji i osude koje su im došle kroz Asirce i Babilonce, a zatim opisuje očigledno svrgnjavanje njihovog kraljevstva. 

U Novom zavjetu bilježi dolazak Isusa Krista, propovijedanje Evanđelja njegovim apostolima i završava sa pisanjima koja su bila upućena ranim zajednicama vjernika u I st. n.e. Međutim, bitno je napomenuti da se proročanstva o kojima oni govore protežu daleko u budućnost. Veoma je važno istaknuti činjenicu da, kroz ovaj dugi period od 1500 godina, Biblija govorio samo o jednom Bogu, i o tome kako postoji samo jedna svrha. U najranijim knjigama Starog zavjeta i u posljednjim knjigama Novog zavjeta sve ovo je zaokruženo jednom idejom i jednim ubjeđenjem, tako da ove dvije knjige postaju jedno otkrivenje. Kako se ovime možemo koristiti u ovom svijetu punom ljudskih pogrešaka, jeste nešto čemu moramo težiti. 

Inspirisana Riječ 

Postoji jedna uobičajena potvrda, koja je pronađena kod autora svih knjiga Bibije, a to je da oni nisu pisali svoje vlastite misli, lične riječi nego riječi i misli koje su im date od Boga. „Bog je rekao Mojsiju, zapiši ove riječi…” Ovo postaje ključno za sve validne autore. Proroci  Izraela su objavili: „ovako kaže Gospod…”, „Riječ Božija mi je došla…”  Gospodin Isus Krist (čiji je “Stari zavjet” isti kao onaj koji mi koristimo, a to znamo od činjenica koje smo dobili od Josipa u I st. n.e.) priznao je autoritet “zakona proroka”; on ih je konstantno koristio u svojim učenjima, što su kasnije koristili i njegovi apostoli. Odatle dolazi učenje i princip da su zapisi u Bibliji inspirisana riječ Božija, koja nije sastavljena voljom čovjeka nego voljom Božijom: “Jer nikad nije bilo proročanstvo javljeno po volji čovječijoj, nego su ponukani od Duha Svetoga govorili sveti Božji ljudi“ (2 Petrova 1:21). 


Apostol Pavle je napisao: “Sve je Pismo Bogom nadahnuto i korisno za učenje, za korenje, za popravljanje, za odgajanje u pravdi“ (2 Timotejeva 3:16). Božije nadahnuće u ovim knjigama je svaka Njegova misao i naum. 

Svjedočenje Biblijske istine

U vrijeme prvih 300 godina, rana crkva je imala isti pogled i na Stari i na Novi zavjet, tj. da je to Riječ Božija. John Urguhart je prihvatio veoma neobičnu metodu demonstriranja ovog zaključka. On je citirao dokaze i zapise uglednih ljudi u ranoj crkvi početkom III st. i od tog perioda, radeći postepeno unazad, sve dok nije došao do vremena i dana kada je živio apostol Ivan. Počeo je sa Origenom (3. st.); kiparskim biskupom Kartagskim (3. st.); Klementom iz Aleksandrije (kralj 2.st.); Tertulijanom (2. i 3. st.); Irenausom, lionskim biskupom, Teufilijusom, Justin Martir (čitavo 2.st.); onda Ignacijus (2. st.) i, konačno, Klemen, rimski biskup u 91. godini nove ere. John Urguhart je zaključio svoje istraživanje ovim komentarom:

„Značenje svog ovog svjedočenja je veoma jasno i jednostavno. Ne postoji nikakav konflikt u svemu ovom. Postoji samo jedno stanovište u Bibliji – da su oba, i Stari i Novi zavjet – u potpunosti Riječ Božija... Postoji jedna stvar koja je od velike važnosti za naše istraživanje. Ovaj pogled se nije širio i nije rastao. On nije produkt kršćanske evolucije, donesen je izravno iz vremena apostola. Ne postoje nikakvi drugi dokazi koji su ubacivani sa strane, osim onih koje su apostoli sami učili i zapisivali u Bibliji. Ne znam kako se može pobjeći od ovog zaključka, koji se odnosio na to da su oni smatrali kako su Novi zavjet, kao i Stari, ustvari Riječ Božija. Ovi učenici apostolski učenici nikad nisu govorili određeno i jednoglasno, ukoliko njihove vođe nisu bile isto tako jednako određeni i jednoglasni.“


Ali, postoji samo još jedan komentar koji moramo iznijeti. Stvarni autori ovih knjiga – Zakona, Psalama i Proroka, Evanđelja, Poslanica i Otkrivenja – moraju biti ubijeđeni da nisu pisali svoje lične riječi, nego riječi samog Boga. Ustvari, i oni sami to kažu. I sve je ovo bilo održavano i čuvano u jednoj kolekciji zapisa više od 1500 godina, od Mojsija pa do apostola Ivana, i nije pronađeno ni u jednoj drugoj kolekciji bilo gdje u svijetu. 

Međutim, ovaj pogled na njihove lične riječi je neobičan. Ljudi nikad dobrovoljno i samovoljno ne pripisuju autoritet svojih riječi, a posebno svojih ideja, nekom drugom. Oni su jednostavno previše nestrpljivi i samoljubljivi, pa traže zaslugu za ono što su napisali. Kako je onda ovaj jedinstveni stav o autoru Biblije sačuvan bez kolebljivosti? Postoji samo jedno logičko objašnjenje: postoji Um koji je iza svega toga, koji je zapovijedao šta će biti zapisano i naučavano. Nijedan čovjek nije mogao održati ovaj veoma neprirodni pogled na svoj lični rad ovoliki broj stoljeća.

Ljudska priroda

Biblija od svog početka pa do samog kraja održava samo jedan aspekt ljudske prirode. 

Čovjek ne samo da je smrtnik, biće kojem je određeno da umre poslije određenog perioda godina, nego je on i moralno slab. Iako obogaćen ekstremno izuzetnim moćima inteligencije i razuma, savjesti i volje, on je, također, pod pritiskom zbog svojih ličnih želja i prohtjeva, kako bi zadovoljio sebe. On je konstantno pod pritiskom i sklon uživanju, požudan i, povrh svega navedenog, pun ponosa. Znajući često šta treba da uradi, on uprkos tome ne uspijeva u svom naumu i skoro svaki put doživljava pad. U biblijskim terminima, čak i kad ljudi znaju šta je volja Božija, oni ipak (generalno govoreći) odluče da rade po svojoj volji i kako se njima prohtije. 

Biblijsko svjedočenje je  jasno i, bez daljnjeg, jedinstveno. Bacajući osudu na generacije prije Velike poplave, zbog njihove „obmane i nasilja“, „Bog objavljuje; Kad Gospod vidje, da je pokvarenost ljudi na zemlji bila velika i da je sve mišljenje i htijenje srca njihova svejednako išlo samo na zlo“ (Postanak 6:5). Drugim riječima, on je bio rođen sa tom težnjom. Jeremija, pišući 600 godina prije rođenja Isusa Krista, objavio je da „srce čovjeka je obmanjivo i očajnički bolesno“ (17:9). Kao rezultat toga, on objelodanjuje: „Znam, Gospode: sudbina čovjeka nije u ruci njegovoj. Nikomu nije dano, da odredi korak svoj na stazi života“ (Jeremija 10:23). Čovjek, drugim riječima, ne zna šta je najbolje za njega. Ono šo njemu treba jeste Božije usmjerenje.


Isusova obavijest, koja je napisana i objavljena u Markovom Evanđelju, jeste najdirektnija u čitavoj Bibliji. Suočen sa jevrejskim liderima, koji su opterećivali njegove učenika zbog neprakticiranja pranja ruku poslije jela, i zbog činjenice da ne peru posuđe iz kojeg jedu, Isus im kaže da je prljavo ono „što ulazi u ljudska srca“ (ili um); onda on daje svoju razarajuću osudu: 
„Tko ima uši, neka čuje!" Kad je bio došao od naroda a kuću, upitaše ga učenici njegovi za prispodobu, odgovori im: "Tako ste zar i vi još nerazumni" Ne uviđate li, da sve, što izvana ulazi u čovjeka, ne može ga učiniti nečistim? Jer mu to ne dolazi u srce, nego u želudac i ide svojim naravnim putem, koji izlučuje sve ostatke. A što," nastavi on, "izlazi iz čovjeka, to čini čovjeka nečistim. Jer iz unutarnjosti, iz srdaca ljudskih, dolaze zle misli, blud, krađa, umorstvo, preljuba, lakomost, pakost, lukavstvo, razuzdanost, zavist, psovka, oholost, bezumlje. Sve to zlo izlazi iznutra i čini čovjeka nečistim.“ (Marko 7:16-23)

Ovo otkrivanje prirodnih težnji koje ima čovjek je veoma zabrinjavajući „prsten istine“. Ovo nije pronađeno nigdje drugo u svijetu, ni u pisanjima a ni i u predanjima. Ovo je unikatno. Kao kazna i osuda - ovo je za nas neprihvatljivo. Ali, ipak je očuvano u Bibliji već 1500 godina, od Mojsija pa sve do apostola Ivana. Kako se ovo moglo dogoditi? Da je dato ljudskim autorima, oni to nikada ne bi sami napravili. Mora da stoji neki Um iza svega ovog – Um Boga Svemogućeg.
Fenomen Izraela

Nasljeđe Izraelske nacije je jedan od izuzetnih primjera sa fantastičnim osobinama, koje se ne mogu naći ni u jednoj drugoj naciji na svijetu. Oni su jedini narod (ljudi), koji svoje porijeklom vode od jednog čovjeka, Abrahama Hebreja (Jevreja), koji je živio oko 1800. godine p.n.e, što može naći u zapisima, koji zalaze i u najmanje sitnice, uključujući mjesta, ljude, uspjehe i katastrofe tog naroda za vrijeme njihovog postanka na Bliskom istoku do 400. godine p.n.e, to jest za period od 1400 godina. Sada ćemo ispitati i protumačiti nekoliko detalja iz perioda te značajne historije.


Prva misterija je njihova iznenadna pojava u zemlji Kanona (Izraela) prije 1400 godina. Napustili su Egipat u velikom broju i sa značajnom snagom; pronašli su jedni druge veoma brzo, svih 12 plemena, ujedinjeni u znanju Jednog Boga i u pokornosti i poslušnosti prema Zakonu, koji se zove Mojsijev Zakon. Režim koji je kontrolirao njihove živote, doslovno svaki njegov aspekt, bio je veoma okrutan. Usmjerio je njihovo religiozno slavljenje: sedmični sabath (dan odmora koji se još uvije praktikuje), tri glavna festivala (proslave), uključujući jevrejski uskrs (još se praktikuje), bogomolja u kojoj sveštenici obavljaju prinošenje žrtava, i detaljni zakoni koji kontroliraju do najmanjeg detalja njihov međusobni odnos u svakom aspektu njihovog života. 

Deset Zapovijedi su postale poznate smjernice u njihovim individualnim odgovornostima i obavezama, ali postoji, pored toga još i veliki broj pravila koja moraju da se poštuju: čistoća, hrana koja se može i koja se ne može jesti, dovođenje u ispravno stanje i pripremanje za osudu (sudnji dan) – uključujući smrt – kao i kako se u određenim okolnostima nositi sa njom, kad dođe vrijeme za to. I svi muškarci se moraju, po vjerskom običaju obrezati (još uvijek se praktikuje). 


Naravno, ovo nije bio nimalo „lagan zakon“. Nosio je veliki teret sa sobom. Uključivao je puno obaveza, zahtijevao je određene žrtve, kako lične tako i one koje se tiču čovjekovog bogatstva, i, konačno, zahtijevao je maksimalno posvećenje njihovom Bogu i slavljenje istog. Ovo i nije baš neki zakon koji bi ljudi sami sebi izabrali, tj. svojom voljom: previše je težak, zahtjevan i odgovoran. Veoma je teško dovesti jednu veliku grupu ljudi i usmjeriti ih na jednu takozvanu zajedničku ideju o religijskim, političkim i ličnim problemima, a sve to u isto vrijeme. Kako su onda izraelska plemena, njih dvanaest, došli do jednoglasne odluke da prihvate ove zakone?


Odgovor na to je u seriji dramatičnih događaja koji su se desili na ovoj prevratnoj tački u ljudskoj historiji. Biblija nam govori o tome kako je Izraelski narod izveden iz ropstva iz zemlje Egipat kroz čudesne i uzvišene Božije moći. Faraon, kralj Egipta nije ih želio osloboditi i pružao je otpor kroz 10 „kuga“ kojima je bio izložen njegov narod; i, na kraju, završnim činom kada njegove vojske bivaju potopljenje u Crvenom moru. U ovim događajima Bog Izraela je demonstrirao kaznu za egipatski paganski sistem, i demonstrirao je da je Samo On Bog – „drugog Boga nema“ – i potvrdio Izraelu da su oni Njegov izabrani narod. 

Ako su ovi događaji bili ovakvi kako ih opisuje knjiga  Izlaska, onda možemo razumjeti zašto su Izraelci prihvatili ovaj Zakon jednoglasno, prvo u divljini pa onda u zemlji Kanaan (današnji Izrael), te zašto postoje oni koji danas slijede i poštuju ovaj zakon. Ali, i bez demonstriranja ove Uzvišene moći, njihovo postojanje kao nacije i jedinstvenog prihvaćanje Mojsijevih Zakona, gotovo nemoguće je objasniti.
Neposlušni ljudi

Nacija Izraela je unikatna po čuvanju svojih historijskih zapisa u prvih 1400 godina svog postojanja. Detaljni i precizni podaci u historijskim knjigama daju imena, datume i događaje, značajne političke događaje, i u sve to uključujući druge narode na Bliskom istoku. Svi oni se slažu sa svim izvorima i  okolnostima između  1800. i 400. g. p.n.e. Nijedna druga nacija na zemlji nije zabilježila svoje historijske podatke u ovolikoj mjeri.


Izvanredna stvar je da, kako god, ovi historijski zapisi - naprimjer knjige Sudaca, Samuel, Hronike, Ezra i Nahum – sve idu van normalnih okvira historičara, jer jednoglasno prenose moralne okvire i osude prema svim ličnostima koje su živjele u tom naradu.Bilježe ne samo da je određeni kralj sišao sa prestolja nakon mnogo godina, nego da je i „načinio zlo pred Gospodom“ ili malo češće, „uradio je ono što je ispravno...“


Portret nacije je takav da stalno teži ka tome da ljudi konstantno napuštaju istinsko slavljenje svog Boga, i prahvataju korumpirane  idolopokloničke ideje njihovih paganskih komšija, što dovodi do neizbježne nemoralnosti. U svojim pisanjima proroci, bez ikakvih izuzetaka, sadržavaju odlomke koji govore o tome kako će Izrael biti izložen neposlušnosti prema svom Bogu i tako će ostvariti proročanstva i osude koje će doći na njihov narod, ako ne budu popravili svoje ponašanje. Ove kazne su bile ispunjene tako što je izraelski narod bio opkoljen i napadnut sa svih strana. 

Do tog vremena, nacijom su upravljali Saul, David i Solomon, koji su bili raspodijeljeni u Sjeverno kraljevstvo, zadržavajući ime Izrael, te u Južno kraljevstvo koje se zvalo Judeja. Svako od njih je imalo padove u istinskom slavljenju Boga, koji je, kroz Svoje proroke, prvo apelirao na njih i upozorio da se klone zlih stvari, a onda, kad su to oni ignorirali, izdao neizbježnu osudu i kaznu koja će im doći. Ono što slijedi su tipične „kaznene“ riječi proroka:

Izraelu, oko 740 god. p.n.e.:

„Gospod je dao opominjati Izraela i Judu preko svih svojih proroka, preko svih vidjelaca i govorio: "Vratite se sa svojega zla puta i držite moje zapovijedi i propise tačno po zakonu, što sam ga naložio ocima vašim, i po onome, što sam vam zapovijedio preko svojih sluga, proroka!" Ali ne poslušaše, nego se pokazaše tvrdoglavi kao oci njihovi, koji se nisu pouzdavali u Gospoda, Boga svojega. Oni prezreše zakon njegov i zavjete njegove, što ga je bio učinio s ocima njihovim, i opomene njegove, što ih je upravio njima, trčali su za ništavim idolima, tako da sami padoše u ništavost, i za poganima, koji su stanovali oko njih, premda im je Gospod bio zabranio, da ne čine kao oni. Oni ostaviše sve zapovijedi Gospoda, Boga svojega, načiniše sebi livene likove, dva teleta, napraviše aštarte, klanjali su se svoj vojsci nebeskoj i služili su Baalu. Puštali su da njihovi sinovi i kćeri idu kroz oganj, davali se na vračanje i gatanje i predavali se da čine što se nije dopadalo Gospodu, i da ga tako draže na gnjev. Tada se Gospod razgnjevi vrlo na Izraela i odbaci ga od lica svojega. Ništa ne preosta osim jedino pleme Judino.“ (2 Kraljevima 17:13-18)
Tako su Asirci napali zemlju, porobili Somalijce i zbacili Sjeverno kraljevstvo oko 720. godine p.n.e.

 
Judeji, 130 godina poslije:

„I svi vrhovni svećenici zajedno s narodom počiniše tolike nevjernosti svakojakim poganskim grdobama idolskim i oskvrniše hram Gospodnji, koji je bio dao sebi posvetiti u Jerusalemu. I Gospod, Bog otaca njihovih, slao je k njima neprestano opomene preko glasnika svojih, jer mu je bilo malo naroda i stana njegova. A oni su se rugali glasnicima Božijim, prezirali su opomene njegove i smijali se prorocima njegovim, dok se ne raspali gnjev Gospodnji na narod njegov tako, te više nije bilo spasenja.“ (2 Ljetopisi 36:14-16)

I konačno su Babilonci došli oko 590. godine p.n.e., porobili Jerusalem, spalili sve hramove i odveli u ropstvo sve važnije ljude. 

Postojanje Izraela kao države je bilo završeno. Sada pitanje koje se odnosi na ovaj odgovor: Kako je Izrael sačuvao sve zabilješke i podatke u vremenu nevjerstva, bespravnosti i korupcije? Ne postoji nijedna druga nacija koja ima tako opsežne zapise, ali ako čak takvi i postoje, oni bi bili gomila smeća i nikad ih ne bismo mogli čuvati kao nacionalno blago. Dobro je proučeno da, ukoliko izraelski historijski zapisi nisu tačni, onda bi oni činili jednu veliku pogrdu za jevrejski narod. Zašto su onda oni sačuvali sve to do dana današnjeg?

Kako su ovakvi zapisi izašli na vidjelo?

Pitanje koje se odnosi na ovo ravno je traženju odgovora: kako su ljudi manifestirali karakteristike svih drugih nacija – nacionalnog ponosa, korumpiranih kraljeva, lične želje za moći i materijalnim stvarima, spremnosti da se prihvate idoli drugih naroda, i zajedništvo da se uporno odbijaju zapovjedi od njihovog Boga – kako je takav uporan i kolebljiv narod mogao proizvesti moralno učenje koje možemo naći u Psalmima i Prorocima, sa svim svojim ličnim ubjeđenjima i nastojanjima da se spozna ta istina, milošću i pažnjom prema svom komšiji i, iznad svega ovog, da se još odnosi na Boga nebesa i zemlje? 


Na ljudskim osnovama ovo ne može biti objašnjeno. Ali ako su zapisi tačni, i ako su oni zaista izražavanje Božije volje a ne samo čovjeka, onda sve postaje jasno i razumljivo. Mora da postoji neki Um, koji stoji iza pisanja Biblije i koji je veći od čovjekovog uma. Ni na jedan drugi način nije bilo moguće da se ova učenja održavaju i drže nepromijenjenim toliko stoljeća. Upravo zato je Izrael sačuvao ovu knjigu i nije se usudio da je odbaci na stranu. Znaju da je to poruka koja je došla od Boga. 

Unikantno proročanstvo

U cjelokupnom ljudskom iskustvu postoji jako mala spoznaja budućnosti. Mi doista ne znamo šta će se desiti sutra, a da i ne pričamo o slijedećoj godini, a kamoli o stotinama godina unaprijed. Pisanja u Bibliji su, u svakom slučaju, veoma jedinstvena, s obzirom da daju predviđanja o međunarodnim događajima, koji obuhvataju dugi niz godina. 

Nacija Izraela nam daje odličan primjer za to. Vidjeli smo prvo kako Sjeverno, a onda i Južno kraljevstvo, bivaju izloženi napadima Asiraca i Babilonaca. Iako su se mnogi vratili kasnije, nije proteklo mnogo vremena dok opet nisu bili pod opasnošću. Bili su istjerani iz svoje zemlje, ovaj put od strane Rimljana u prvom stoljeću nove ere. Isus je bio posljednje što su proroci spomenuli i on sam je rekao: „Jedni će pasti od oštrice mača, drugi zarobljeni bit će odvedeni među sve narode, Jerusalem će biti gažen od neznabožaca, dok ne prođu vremena neznabožaca“ (Luka 21:24).

I tako je bilo sve do 70. godine nove ere, i  to je bio kraj ove priče. Ljudski govoreći, tako raštrkani, progonjeni i ponižavani oni su trebali da nestanu sa lica zemlje i odavno budu zaboravljeni. Ali, proroci su rekli da oni neće nestati i da će ponovno biti vraćeni u svoju zemlju: 
„Jer evo, dolazi vrijeme, govori Gospod, kad ću okrenuti sudbinu svojega naroda Izraela i Jude,' govori Gospod, 'i dovesti ih natrag u zemlju, koju sam dao ocima njihovim u posjed... Evo, ja ih dovodim opet iz zemlje sjeverne i s krajeva zemlje, među njima i slijepe i hrome, trudne i porodilje. U velikom mnoštvu dolaze kući. Dolaze plačući, ja ih pratim i tješim, vodim ih k potocima, ravnim putom, gdje se ne spotiču; jer sam otac Izraelu. Efraim je moj prvorođeni sin. Čujte, narodi, riječ Gospoduju! Objavite je na otocima najdaljim i recite: Koji je razasuo Izraela, skuplja ga opet i čuva ga kao pastir stado svoje." (Jeremija 30:3; 31:8-10)

I tako je prošlo i to. U 20. stoljeću, Jevreji su se vratili u Palestinu i uspostavili tamo izraelsku državu s glavnim gradom Jerusalemom. 

Da li je iko ovo mogao predvidjeti? Ko bi mogao znati da će Izrael, nakon što je bio raštrkan po cijelom svijetu, vratiti se nakon 2000 godina i uspostaviti staro kraljevstvo. Nijedan pojedinac, niti grupa ljudi, nisu mogli znati da će se ovo dogoditi. Ali, neko je to morao znati. To može biti samo Bog. On je taj koji je inspirisao pisanje proroka, koji su predvidjeli sudbinu koja je bila totalno neočekivana za sve naroda u svijetu. 

Historijski putevi 

Danijel je bio ugledna ličnost na dvoru kralja Babilona oko 600-te god. p.n.e. Međutim, proročanstva u njegovoj knjizi pokazuju uspostavljanje i propadanje različitih kraljevstava, stoljećima poslije njegovog doba. 

Temeljno proročanstvo, koje je Danijel dao, bilo je tumačenja sna, koji je usnio kralj, a u kojem je vidio veliki lik od različitih metala, a onda je vidio i kako veliki kamen razbija tu figuru. Ova slika, kaže Danijel (koja pripisuje njegovo razumijevanje Boga), predstavlja četiri velika kraljevstva i njihove rezultate. Prvi identificira kao sam Babilon; slijedeća dva su izrazito imenovana u drugim dijelovima njegovog proročanstva i zovu se Persija i Grčka. Četvrto, najjače i najstrašnije kraljevstvo jedino može biti Rimsko carstvo, koje je kasnije bilo razdvojeno u dva kraljevstva. 

I to je završeno. Biblija je primarno zabrinuta za Bliski Istok i za zemlje koje okružuju Mediteransko more. U Danijelovim danima, 600-te godine p.n.e., najveće kraljevstvo je bilo Babilonsko. Bilo je naslijeđeno od Medejaca i Perzijanaca oko 530-te godine i zauzvrat je bilo svrgnuto od strane Aleksandra Velikog oko 330-te godine. Četvrto i najveće bilo je Rimsko, koje se od II st. stare ere do V st. nove ere, tj. u periodu od 600 do 700 godina širilo se i dominiralo na svim teritorijama Bliskog istoka (uključujući i Izrael), na zemlje koje su okruživale Sredozemno more, kao i veći dio Europe. Međutim, poslije Rimskog carstva nije uslijedilo peto, nego se ovo razvilo u više razdvojenih naroda, koji nisu imali međusobno jedinstvo. Narodi u Evropi su danas nasljednici te dezintegracije. 


Sada je neporecivo da je historija, koja se tiče teritorija Bliskog istoka, mediteranskog područja i Europe pratila, preko 2500 godina, od Danijelovih dana u 600.godini p.n.e. do sadašnjosti, precizno predviđena od strane tog istog Danijela. Kako je moguće da znamo pravac historije za stoljeća u budućnosti? Neko je to morao znati. Danijel kaže da je Bog nebesa otkrio to njemu. To je jedino objašnjenje koje ima smisla. Ali u tom slučaju, bolje da zabilježimo zaključak i interpretaciju kraljevog sna. Predvidio je razbijanje slike i postavljanje novog, konačnog kraljevstva: 
„U vrijeme onih kraljeva Bog će nebeski podignuti kraljevstvo, koje se neće raspasti dovijeka. Njegova vlast neće prijeći na drugi narod. Ono će satrti i uništiti sva ona kraljevstva, a samo će stajati dovijek“ (Daniel  2:44).  

U svjetlu Danijelovih istinitih predviđanja o kraljevstvima u prošlosti, bilo bi bolje da u obzir uzmemo ovaj razvoj situacije, za slijedeće veliko kraljevstvo koje će se zvati Kraljevstvo Božije. Više o tome reći ćemo kasnije.

Smjer civilizacije

U zadnjih 300 godina filozofi su pouzdano očekivali da će se kvalitet ljudskog života poboljšati. Teorija biološke evolucije je bila popraćena teorijama socijalne i religijske evolucije. „Marš progresa“ je bilo veliko očekivanje. Devetnaesto stoljeće je bilo doba velikog optimizma. Tehnički napredak u industriji, koji je rezultirao rastom naučnog znanja, povećao je produkciju dobara i doveo do većeg bogatstva za neke dijelove društva. Parlamentarnim zakonima je kontrolirano zdravstvo i time se poboljšavao socijalni standard ljudi. Edukacija je bila u porastu, obrazovanje svima pristupačno, i, kao takvo, davalo je nade za poboljšavanje moralne etike u društvu. Kako je čovjek postajao bolji, zločini su nestajali. Što su više ljudi bili educirani više, su poštovali literaturu, muziku i umjetnost. Napredak je bila ključna riječ. 

Ljudska rasa je bila na svom maršu ka novom dobu. Kakav strašan šok su ljudi doživjeli u 20. stoljeću! Dva svjetska rata su dala milione ubijenih i ranjenih ljudi, nepojmljivu ljudsku patnju i materijalnu štetu. Namjere koje su bile preuzete da se spriječe ovakve katastrofe ponovo su propale. Liga nacija je propala sa usponom Musolinija 1920-te i Hitlera 1930-te godine, a Ujedinjeni naroda su, poslije toga, bili nesposobni da zaustave konflikte u svijetu. Rast arsenala nuklearnog naoružanja je predstavljao veliku opasnost za opstanak čitave ljudske rase.  U 21. stoljeću se mučimo sa problemima koji su uzrokovani terorizmom i koji su doveli do pada ekonomije u čitavom svijetu, i doveli do velike globalne krize. Time izazivajući veliki broj  nezaposlenih u svim zemljama svijeta.


Ali, još pogubniji je bio moralni pad. Napredne i sofisticirane nacije su okrenule svoja leđa religiji, a nisu pronašle ništa efikasno da je zamijene. Stopa razvoda i kriminala je u velikom porastu iz dana u dan. Pojavljuju se nove bolesti, posebno AIDS, koji je napravio strašnu pometnju u Africi, uz prijetnju da se proširi i na Zapad. Glad prijeti milionima ljudi, iako je djelomično izazvana nepravilnim vođenjem zemlje, ali, uglavnom je posljedica i rezultat civilnog rata. Manjine uporno pokušavaju ostvariti svoja prava i spremni su da uzmu oružje u ruke da bi ih uspostavili i, kasnije, odbranili. Ukratko, narodima je uzdrman moral, političke i ekonomske osnove su poljuljane, u poređenju sa onima u prošlosti. 

Sve ovo se dešava u tzv. naprednom 21. st., i to po cijelome svijetu. San o napretku je ispario, i ništa nije pronađeno da zamijeni njegovo mjesto. 

Biblijski pogled na čovječanstvo

Izuzetna je činjenica da Biblija nikad nije dijelila optimistični pogled na ljudski progres. Dobro je bilo rečeno da biblijski pogled na razvoj ljudske civilizacije nije evolucijski, nego katastrofalan; tj. čovječanstvo će završiti u velikim krizama i drastičnim promjenama. 

Dokaz za to je prilično jasan za Novi i Stari zavjet. Danijel govori: „U ono vrijeme podignut će se Mihael, veliki knez anđeo, koji zaštićuje sinove tvojega naroda. Bit će vrijeme tjeskobe, kakve nije bilo nikada, otkako je naroda, do onoga vremena. Ali će se tvoj narod spasiti u ono vrijeme, svi, koji se nađu zapisani u knjizi. Mnogi od onih, koji spavaju u prahu zemaljskom, probudit će a se, jedni na život vječni, drugi na sramotu i prijekor vječni“ (Daniel 12:1-2).

Apostol Pavle je predvidio: „Ali ovo znaj, da će u Posljednje dane nastati vremena teška. Jer će ljudi biti samoživi, lakomi, hvališe, oholice, psovači, nepokorni roditeljima, nezahvalni, opaki. Neljubazni, nepomirljivi, klevetnici, neuzdržljivi, nemilosrdni, okrutni. Izdajnici, drzoviti, naduveni, koji više mare za slasti nego za Boga. Koji imaju obličje pobožnosti, a sile su se njezine odrekli; i ovih se kloni“ (2 Timotejeva 3:1-5).

Sličnost materialističnom, ateističnom i nediscipliniranom duhu našeg vremena je zapanjujuća. Sam Isus je bio jednako određen i precizan. U vrijeme kad Jerusalem ne bude više pod dominacijom drugih naroda, onda će se desiti sljedeće: „Bit će znaci na suncu, mjesecu i zvjezdama. Na zemlji će među narodima vladati strašno očajanje od buke i huke mora. Ljudi će ginuti od straha i čekanja onoga, što će doći na zemlju, jer će se sile nebeske uzdrmati“ (Luka 21:25-26).
 
Ali, pisanja u kojima su se našla ova predviđanja, stara su 2000 godina. Kako su pisci znali da u nekom određenom periodu čovječanstva neće biti mira i prosperiteta, tj. onako kako su mudri ljudi prorekli da će biti za 100 godina? Ponavljamo, oni kao smrtni ljudi, nisu mogli da znati za ovo. Mora da je postojao neko, ko je znao za sve ovo. Mora da je postojao Um, koji je veći od čovjekovog da bi inspirisao ono što su ljudii napisali. To je zasigurno bio Bog. Nema nikakvog drugog objašnjenja za ovu činjenicu.

Vrhunac

Samo je u zadnjoj polovini stoljeća postalo očigledno da postoji potreba za jednom svjetskom vladom, kako bi sve nacije bile prisutne i zajednički donosile odluke. Veliki napori su se dali ideji i izgradnji, tj. osnivanju Organizacije Ujedinjenih naroda. Uspjeli su u rješavanju nekoliko manjih nesporazuma, ali sukobi interesa  velikih nacija su od toga načinile nevrijednom samu instituciju Ujedinjenih naroda. Nije vrijedno ni problema niti stresa da se ovakva percepcija potrebe za jednom vladom na svijetu, koju će uspostaviti sile što se nadmeću u naoružavaju smrtonosnim oružjem, a da opet na kraju nisu u mogućnosti kontrolirati nasilne manjine, koje su odlučne da sprovedu svoje riječi u djelo, uopće nastavi forsirati.

Izuzetna činjenica je, također, da su autori Biblije prorekli kako je početak uspostavljanja jedne vlade za cijeli svijet vrhunac u ljudskoj historiji i od esencijalne važnosti za svjetski mir. Mi smo vidjeli očigledan i jasan dokaz za to. U svom proročanstvu o smjeni svjetskih kraljevstava Danijel je vidio njihov konačni kraj i uništenje, a poslije toga uspostavljanje novog svjetskog poretka, sa novim autoritetom: 
„U vrijeme onih kraljeva Bog će nebeski podignuti kraljevstvo, koje se neće raspasti dovijeka. Njegova vlast neće prijeći na drugi narod.  Ono će satrti i uništiti sva ona kraljevstva, a samo će stajati dovijeka“ (Daniel 2:44) 

Jedan svjetski Vođa

Ovo je bilo 600 god. prije rođenja Isusa Krista. Cijelo stoljeće prije toga, Izaija je predvidio uspostavu svjetskog autoriteta u Jerusalemu, gdje će sve nacije prihvatiti Uzvišeni zakon. Rezultat ovoga će biti mir između svih naroda na ovom svijetu. „Na svršetku dana dogodit će se, da bude utvrđena gora s kućom Gospodnjom kao glavica gorama, uzvišena iznad visina. Tada će grnuti k njoj svekoliki narodi. Mnogi će narodi ići tamo i govoriti: Dođite da idemo na goru Gospodnju, u kuću Boga Jakovljeva! Neka nas on uči svojim putovima! Mi hoćemo hoditi stazama njegovim, jer nauka izlazi sa Siona i riječ Gospodnja od Jerusalema. On sudi među narodima, govori pravicu mnogim narodima. Oni raskivaju mačeve svoje za raonike, koplja svoja za srpove. Više ne diže mač narod protiv naroda i više se ne uči ratu“ (Izaija 2:2-4). Jedna od velikih tema u Novom zavjetu jeste da će se Isus Krist vratiti na zemlju u vrijeme problema i stresa i da će uspostaviti autoritet Boga preko cijele zemlje. 

Uspostavljanje ove vlade za cijeli svijet pod vođstvom Krista je tačno ono što očajnički trebaju razjedinjeni narodi u ovom modernom svijetu. Jer, neće njom biti vladano s lažnim obećanjima, nego sa onim koji imaju moć da kontroliraju konfliktne interese svih naroda; i ne samo da će imati moć, nego će imati i ispravnu politiku za sviju. Sam vladar je posebno bio izabran i treniran za ovo. Ako bismo mi bili u moguućnosti da izaberemo nekog da vlada cijelom zemljom - ko bi bio bolji od najbolje ličnosti u ljudskoj historiji: od Isusa Krista, Sina Božijeg? Njegova moralna hrabrost, njegova predanost istini, njegova samilost i pažnja prema drugima, njegovo odbacivanje sebičnosti i, iznad svega, njegovo kompletno predavanje slavljenju Boga – sve ove fantastične kvalitete, koje su jedinstvene u ljudskom svijetu, napravilo bi od njega idealnog vladara ovog novog svijeta, za kojim svi težimo i koji je konstantno izvan našeg dohvata. 
Zauvijek Kralj

Međutim, postoji još jedan daleko značajniji zaključak. Ljudski vladari mogu vremenom biti dobri, postići dobre stvari za svoj narod. Ali, oni umiru i šta nam je garancija da će njihovi nasljednici biti isto tako poželjni? Ova ozbiljna teškoća neće biti slučaj i sa Isusom, jer on ima vječni život i njegovo upravljanje će trajati zauvijek. 

Kako je moguće da je plan za ovakvo upravljanje svijetom, plan koji omogućava mir i blagoslov na zemlji, bilo zapisan u Bibliji prije mnogo stoljeća i da potvrđuje tačno ono što je potrebno ljudima u 20. stoljeću? I po tome je, također, Biblija jedinstvena, jer ne postoji ništa slično što je objavljeno u bilo kojoj vjerskoj ili ljudskoj literaturi. Ponovno, neko je morao znati šta svijet treba. I svi vidimo Um, koji je potreban da sve to objasni. To mora da je Bog i nema nikakvog drugog rješenja da se to objasni. 

Moralni faktor

U paganskim stoljećima prije Krista ljudi su slavili prirodne fenomene kao što su mjesec, sunce, zvijezde, a ponekad i životinje. U nekim vjerovanjima je bilo smatrano da treba žrtvovati dijete da bi se zadovoljio Bog. Na nagovještaj u Starom zavjetu o slavljenju Molecha Mihej, kao komentar, postavlja pitanje: „Dopadaju li se Gospodu tisuće ovnova, deset tisuća potoka ulja? Imam li dati prvorođenca svojega za opačinu svoju, plod tijela svojega za grijeh svoj?“ (Mihej 6:7) Primjer nam se sam nudi. Legendarni bogovi Grčke i Rima pojavljuju se kao uzvišeni ljudi i često se predstavljaju kao poroci čovjeka. U rimskom svijetu orijentalnih kultova i mistične prirode, koja je često poređena sa razvratnom ceremonijom, a uključuje čak i prostituciju, čiji je utjecaj rastao, dok je vjerovanje u bogove je opadalo. Bogovi moderne istočne religije pojavljuju se povremeno, a nastanjuju određenu sferu filozofske perfekcije, koja je nadaleko udaljena od svakodnevnice običnih ljudi.


Međutim, portret biblijskog Boga nudi drugačiji pogled, i kao takav je jedinstven u svijetu. Bog ima totalnu moć i autoritet. On je Stvoritelj nebesa, zemlje i ljudske rase; ali, On je, iznad svega, Bog koji posjeduje krajnje moralne kvalitete i održava ih u svom ophođenju prema ljudskoj rasi. Mi ne možemo uraditi bolje i opisati Boga bolje nego što je to On sam učinio, opisom koji je dat Izraelu kroz Mojsija: 
„Tada prođe Gospod ispred njega i oglasi se: "Gospod je milosrdan i milostiv Bog, strpljiv, bogat milošću i vjernošću. Koji čuva vjernost tisućama, koji prašta krivnju, opačinu i grijeh, ali nikoga ne pušta bez kazne, nego zlodjela otaca pohodi na djeci i na unučadi, na trećem i četvrtom koljenu.“ (Izlazak 34:6-7)  

Ovaj portret Božije svetosti i istine, koji se sjeća svih slabosti onih koji pokušavaju da služe Njemu, ali i da proširi svoj oprost na one, koji stoje ponizno pred Njim, neupitno je očuvano kroz zapise u Starom zavjetu već hiljadu godina i onda se ponovo pojavljuje u Novom zavjetu u 1. stoljeću nove ere i nigdje drugo u svjeotskoj literaturi.


Nadahnuto je ono što piše u Novom zavjetu o pojavi Isusa Krista, Sina Božijeg, koji manifestira sve moralne karakteristike svog Oca, i uporedo s tim prepoznaje nadmoć svog Oca. Njegovo predanje o Istini, njegovo hrabro suočavanje sa zlom, njegovo suosjećanje prema ljudskim slabostima, njegova predanost da služi Bogu, stavljajući na stranu svoju ličnu volju – sve ovo navedeno jedinstveno je u ljudskom iskustvu. Takav portret nije pronađen nigdje u svijetu, nego samo u Bibliji. 

Pitanje je odakle je sve ovo došlo? Sudeći po dokazima prošlosti, nijedan čovjek, kao ni ljudski autoriteti, nisu mogli smisliti ovo, niti bi bili u mogućnosti da održavaju ovo tokom dugog perioda. Ostaje nam jako ubjeđenje da trebamo Boga da bi nam objasnio Svoj portret, koji se nalazi u Bibliji. 

Bog u svijetu
Međutim, postoji još jedna stvar. Biblijski Bog nije otuđen od čovječanstva, naseljavajući sferu duhovne perfekcije koja je udaljena od iskustva ljudi i žena – naprotiv, on je značajno umiješan u ljudsku historiju. Kada je stvorio ljudsku rasu, Bog je bio suočen sa gotovo univerzalnim odbacivanjem svoje volje, ali nastavio je kreirati svoj narod, time što je dao obećanja Abrahamu i njegovim potomcima, tako što će ih dovesti u njihovu zemlju, gdje će se oni podrediti posebnoj disciplini u religijskom i socijalnom životu, koji je bio namijenjen dizajniranju „ljudi u Njegovo ime“.Više od 1000 godina On se brinuo za njih šaljući im konstantno proroke da ih upozori na posljedice njihovih zlih puteva i da da obećanja nekolicini vjernih. Kada su bili istjerani iz svoje zemlje, zbog svog tvrdoglavog otpora, On je manifestirao Sebe u Sinu, rođenom od žene. Kroz njega, Bog je uspostavio sredsta potrebna za iskupljenje od grijeha i smrti svakog čovjeka i žene, i omogućio da dobre vijesti budu raširene po čitavom svijetu. Onda, kao vrhunac usponu i padu nacija, On je obećao da će uspostaviti svoju vlastitu vladu  za cijeli svijet, kako bi se time pobrinuo za dobrobit čovječanstva. 

Ukratko, ovo je božiji portret, koji je umiješan u ljudski život, a koji, opet, utječe na aktuelne historijske događaje, te dovodi čovječanstvo do planiranog kraja, kada će cijela zemlja slaviti Njegovo ime. Znamo da ne postoji ovakav Bog ni u jednoj drugoj religiji na svijetu, niti je slučajan izuzetak u bilo kojem ljudskom zapisu, bilo kog doba, bilo koje zemlje. To je jedinstveno za Bibliju. Uzvišene aktivnosti su opisane kao nigdje drugo. Ali, ko je započeo sve ovo? I kako to da je bilo konstanto održavano već 1500 godina – jedan Bog, iste moralne vrijednosti, ista svrha – kroz Mojsija 1400-te godine prije nove ere, a zatim i u vrijeme apostola Ivana u I stoljeću prije nove ere. Nikakav ljudski um, niti grupa ljudskih umova, nije mogla da postigne sve ovo. Superiorni Um je vjerovatno nadgledao sve ovo. Opstanak Boga na nebesima, onako kako to Biblija opisuje, oslikava Ga pozitivno, ali onako kako to činjenice nalažu. Biblija je izražavanje Njegove volje i svrhi za nas.

„Ovom čovjeku...“
Vidjeli smo kako Biblija otkriva Božiji plan za sve narode na zemlji, za našu budućnost i dobrobit cijelog čovječanstva. Sada, konačno, možemo zaokružiti činjenicu da Biblija ima poruku za svakog pojedinca, tj. za sve one koji su zainteresirani, kako za čovjeka, tako i za ženu. 


Čitavim putem kroz burnu historiju Izraela, Riječ Božija ih je konstantno uvjeravala o Njegovoj posebnoj brizi za ljude i žene koji ga „se plaše“. Najjača ilustracija ovog primjera je pronađena u Izaiji, gdje Bog podsjeća Izrael da je On veliki Stvoritelj nebesa i zemlje. Onda On govori: 
"Ali ja gledam na onoga, koji je ponizan, na onoga, koji je skrušen u duhu, na onoga, koji se brine za riječ moju.“ (Izaijia 66:1-2)

Ova poruka je bila objavljena u vrijeme kad je narod Izraela bio u velikim problemima. Njihovo Sjeverno kraljevstvo je bilo uništeno od strane Asiraca, koji su također okupirali i zemlju Judeje. Njihovo društvo je bilo korumpirano, tlačenjem siromašnih od strane bogatih, porastom idolopoklonstva i rastom nemoralnosti, koja je uzrok nepoštivanja Božijih zakona. Ali, ipak, u ovo vrijeme nacionalne krize Bog je dostavio poruku za svakog čovjeka, koji je mogao naći mjesta u svom srcu da bude pokoran, da prizna svoje grijehe i da pokloni pažnju Božijoj Riječi.


Isus je uradio istu stvar. Zabrinut za sudbinu čovjeka, koju je odredio Bog, i koja uključuje raspeće i osudu, i vladanjem svih naroda kao vrhuncem, on je svjestan potreba svakog pojedinca: 
„Dođite k meni svi, koji ste umorni i opterećeni, ja ću vas okrijepiti. Uzmite jaram moj na sebe i učite se od mene; jer sam ja krotak i ponizan srcem; naći ćete pokoj dušama svojim. Jer je jaram moj blag i breme moje lagano.” (Matej 11:28-30) 

Ova poruka nade i ohrabrenja za svakog pojedinca je pojačana i istaknuta na svakoj stranici Novog zavjeta. 

Kakav divan koncept je ovo: Bog nebesa, vladar kraljevstva i nacija, može gledati na svoje vjerne podanike, koji slave Njegovo ime kao jedinstveno u svijetu, i koji teže ka izvršavanju Njegove volje. Kao koncepcija, vizija je Bog je unikatna u svijetu. Samo Bilija to otkriva.
Zaljučak

Naš zaključak može biti veoma kratak. Biblija je jedinstvena knjiga u svijetu. Nije mogla biti napisana samo od strane čovjeka. To jeste i to mora biti Riječ Božija. 

Kao takva, Biblija ima veliku vrijednost i značaj. Trebalo bi da se čita i proučava sa velikom pažnjom. Odgovara na sve naše probleme, upozorava nas na opasnosti koje nas okružuju, daje nam nadu u ovom životu i nadu za život u kraljevstvu Božijem. Nijedna druga knjiga na svijetu ne može to uraditi. Da je zanemarimo, ili, slučajno, odbacimo - bi bio glup čin. Radije ćemo biti mudri i posvetiti pažnju Njegovoj istinitoj riječi, u ovom mračnom svijetu, preplavljenom tamom i sumnjom.

*Citati korišteni iz Biblije Dr. Ivana Šarića (Sarajevsko izdanje 1942 godine.)
Šta dalje?

Mnoge stvari koje ste pročitali u ovoj brošuri su veoma različite od onoga što ste možda čuli ili pročitali na nekom drugom mjestu. Pozivamo vas da pročitate Bibliju za sebe i da vidite Istinu koju ona sadrži. Možemo vam pomoći tako što ćemo vam omogućiti besplatne materijale, online kurseve i tutore koji će vas uputiti. Da bi saznali više o nama, posjetite našu web stranicu: www.cbm4yu.com
Prosimo povejte nam, če želite izvedeti več o Svetopisemskem učenju in verovanjih Kristadelfijanov. Bi si želeli: 

•
Knjižico kdo so Kristadelfijani?

•
Mesečno revijo Glad Tidings? https://gladtidingsmagazine.org/  

•
Tečaj poštne korespondence?

Pišite nam na nižu adresu:Christadelphian Bible Mission (CBM) c/o 404 SHAFTMOOR LANE BIRMINGHAM B28 8SZ.
